
ᖃᐅᔨᓴᓐᓂᐅᑉ ᑕᐃᒎᓯᖓ:  

ᐅᑭᐅᖅᑕᖅᑐᒥ ᓯᖓᖅᑕᐅᓂᑯᑦ ᓯᐅᕋᕕᓃᑦ ᓄᓇᐅᓪᓗ ᐊᐅᒪᐅᓂᖓᓂᒃ ᐊᓂᓂᑯᕕᓃᑦ ᐅᔭᕋᕈᖅᓯᒪᔪᑦ, ᐃᐅᓪᓯᒥᐅᑉ 

ᕿᑭᖅᑕᔾᔪᐊᖓᑕ ᐅᐊᖕᓇᖅᐸᓯᐊᓂ  

 

ᖃᐅᔨᓴᖅᑏᑦ ᓇᑭᓐᖔᓐᓂᖏᑕᓗ ᑎᒥᐅᔪᓂᒃ:  

ᓯᕗᓕᖅᑎ: ᐸᓄᐊᑦ ᐸᐅᓵᒻ, ᓯᓚᑦᑐᖅᓴᕝᕕᔾᔪᐊᖓᓂ ᑳᒍᕆᐅᑉ, ᑳᒍᕆ, ᐋᓪᐳᑕ  

ᐳᓇᐅᑦ ᒋᐊᔅᑦ, ᓯᓚᑦᑐᖅᓴᕝᕕᔾᔪᐊᖓᓂ ᑳᒍᕆᐅᑉ, ᑳᒍᕆ, ᐋᓪᐳᑕ 

ᑲᓐᑎᔅ ᓲᑦᓯ, ᓯᓚᑦᑐᖅᓴᕝᕕᔾᔪᐊᖓᓂ ᑳᒍᕆᐅᑉ, ᑳᒍᕆ, ᐋᓪᐳᑕ 

ᐃᐅᕆᒃ ᐸᓚᑦᑎᔭᐃ, ᓯᓚᑦᑐᖅᓴᕝᕕᔾᔪᐊᖓᓂ ᑳᒍᕆᐅᑉ, ᑳᒍᕆ, ᐋᓪᐳᑕ 

ᑖᓂᐅᓪ ᑲᓪᕗ, ᓯᓚᑦᑐᖅᓴᕝᕕᔾᔪᐊᖓᓂ ᑳᒍᕆᐅᑉ, ᑳᒍᕆ, ᐋᓪᐳᑕ 

ᔅᑎᕝ ᒍᕋᔅᐱ, ᓯᓚᑦᑐᖅᓴᕝᕕᔾᔪᐊᖓᓂ ᑳᒍᕆᐅᑉ, ᑳᒍᕆ, ᐋᓪᐳᑕ 

ᒪᕐᕉᒃ ᐱᖓᓱᓪᓘᓐᓃᑦ ᐃᓕᓐᓂᐊᖅᑏᒃ ᐃᑲᔪᖅᑎᐅᓂᐊᖅᑐᑦ ᑕᐃᒍᖅᑕᐅᓛᕆᕗᑦ. 

 

ᖃᐅᔨᓴᓐᓂᐅᑉ ᓇᒦᓐᓂᖓ: 

ᖃᐅᔨᓴᐃᓂᕆᓂᐊᖅᑕᑦᑕ ᓄᓇᖏᑦ ᐃᓗᐊᓃᑦᑐᑦ ᕼᐃᕕᑦᓛᓐ ᓄᕗᐋᓗᖓᓐᓂ, ᐅᐊᖕᓇᖓᑕ ᐊᑐ ᑲᖏᖅᖢᐊᑕ, ᐃᐅᓪᓯᒥᐅᑉ 

ᕿᑭᖅᑕᔾᔪᐊᖓᑕ ᐅᐊᖕᓇᖅᐸᓯᐊᓂ. 

 

ᐅᓪᓗᖁᑎᔅᓴᕗᑦ ᖃᐅᔨᓴᐃᓂᒻᒧᑦ: 

ᔪᓂ 15, 2013-ᒥ ᐋᒡᒐᓯ 15, 2015-ᒧᑦ 

 

ᖃᐅᔨᓴᐃᓂᑦᑕ ᖃᓄᐃᑦᑑᓂᖓ: 

ᐱᔾᔪᑎᒋᔭᐅᔪᖅ: 

ᖃᐅᔨᓴᓐᓂᐊᖅᑕᕗᑦ ᐊᔾᔨᒌᓐᖏᑦᑐᑦ ᐅᔭᕋᕈᓐᓂᑯᑦ ᓯᖓᖅᑕᐅᓂᑯᑦ, ᓯᐅᕋᕕᓃᑦ ᓄᓇᐅᓪᓗ ᐃᑭᐊᖓᓂ ᐊᐅᒪᐅᓂᑯᑦ 

ᐊᓂᓪᓗᑎᒃ ᐅᔭᕋᕈᓐᓂᑯᑦ ᓇᓗᓇᐃᖅᓯᔪᓐᓇᓐᓂᖏᓄᑦ ᐊᑦᑐᐊᖃᑎᒌᓐᓂᖏᑕ ᓄᓇᔾᔪᐊᑉ ᐃᖏᕐᕋᓐᓂᓐᓂᐊᒍᑦ ᑕᐃᔅᓱᒪᓂ 280 

ᒥᓕᐊᓐ ᐊᕐᕌᒍᑦ ᐊᓂᒍᖅᓯᒪᓕᖅᑐᓂᒃ ᐃᓗᐊᒍᑦ ᐅᓪᓗᒥ ᑲᓇᑕᐅᑉ ᐅᑭᐅᖅᑕᖅᑐᖁᑎᒋᓕᖅᑕᖓᓐᓂ. ᕿᒥᕐᕈᔭᕗᑦ 

ᐃᓚᖃᓐᓂᐊᖅᑐᑦ ᑕᑯᓇᓐᓂᒻᒥᒃ ᐅᔭᕋᖏᑕ ᓯᕗᑐᕋᑉ ᐃᑎᖅᓴᖓᑕ ᕿᑎᕋᓪᓗᒍ ᐅᐊᖕᓇᖅᐸᓯᐊᓂ ᐃᐅᓪᓯᒥᐅᑉ 

ᕿᑭᖅᑕᔾᔪᐊᖓᑕ, ᑕᒪᒃᑯᐊ ᖃᐃᖑᖏᑎᒍᑦ ᑕᑯᔅᓴᕈᖅᓯᒪᑦᑎᐊᓐᓂᖏᓄᑦ. 

 

ᑎᑭᓐᓇᓱᐊᖅᑕᕗᑦ ᓴᖅᑭᑎᕋᓱᑦᑕᕗᓪᓗ  

ᖃᐅᔨᓴᓐᓂᕗᑦ ᑎᓴᒪᓪᓗᐊᑕᓂ ᐊᑑᑎᖃᕋᓱᒋᔭᑦᑎᓐᓂᒃ ᕿᒥᕐᕈᐃᓂᐊᖅᑐᖅ ᓯᕗᑐᕋᑉ ᐃᑎᖅᓴᖓᓂ: 

1. ᓯᖓᖅᑕᐅᓯᒪᔪᑦ ᐅᔭᕋᕈᖅᑐᑦ. ᓵᓐᖓᔭᐅᔪᖅ ᐃᓗᐊᒍᑦ ᖃᐅᔨᓴᓐᓂᑦᑕ ᑕᒪᒃᑯᐊ ᕿᒥᕐᕈᓇᓪᓗᒋᑦ ᖃᐃᖑᖏᑦ ᑕᕆᐅᒥ 
ᐱᕈᖅᑐᕕᓃᑦ ᐅᔭᕋᕕᓂᖏᑕᓗ ᐃᖅᑲᖓᑕ ᓴᖅᑭᓯᒪᔪᑦ ᐅᐊᖕᓇᖅᐸᓯᐊᓂ ᐃᐅᓪᓯᒥᐅᑉ ᕿᑭᖅᑕᔾᔪᐊᖓᑕ. 

2. ᓯᐅᕋᕕᓃᑦ ᐅᔭᕋᕈᖅᑐᑦ. ᓵᓐᖓᔭᐅᔪᖅ ᐃᓗᐊᒍᑦ ᖃᐅᔨᓴᓐᓂᑦᑕ ᑕᒪᒃᑯᐊ ᕿᒥᕐᕈᓇᓪᓗᒋᑦ ᖃᐃᖑᖏᑦ ᓯᐅᕋᕕᓃᑦ 
ᐅᔭᕋᕈᓐᓂᑯᑦ ᐅᐊᖕᓇᖅᐸᓯᐊᓂ ᐃᐅᓪᓯᒥᐅᑉ ᕿᑭᖅᑕᔾᔪᐊᖓᑕ. 

3. ᐊᐅᒪᕕᓃᑦ ᐅᔭᕋᕈᖅᑐᑦ. ᓵᓐᖓᔭᐅᔪᖅ ᐃᓗᐊᒍᑦ ᖃᐅᔨᓴᓐᓂᑦᑕ ᑕᒪᒃᑯᐊ ᕿᒥᕐᕈᓇᓪᓗᒋᑦ ᖃᐃᖑᖏᑦ ᐊᐅᒪᕕᓃᑦ 
ᐅᔭᕋᕈᓐᓂᑯᑦ ᑕᑉᐹᓂ ᐅᐊᖕᓇᖅᐸᓯᐊᓂ ᐃᐅᓪᓯᒥᐅᑉ ᕿᑭᖅᑕᔾᔪᐊᖓᑕ. 

4. ᓄᓇᓐᖑᐊᓕᐅᕈᑎᕗᑦ. ᓵᓐᖓᔭᐅᔪᖅ ᐃᓗᐊᒍᑦ ᖃᐅᔨᓴᓐᓂᑦᑕ ᓄᓇᓐᖑᐊᓕᐅᓪᓗᑎᒍᑦ ᐊᔾᔨᒌᓐᖏᑦᑐᑦ ᐅᔭᕋᖏᑦ 
ᓄᓇᒦᑦᑐᑦ ᐋᖅᑭᔅᓯᒪᓂᕆᔭᖏᓪᓗ ᐅᐊᖕᓇᖅᐸᓯᐊᓂ ᐃᐅᓪᓯᒥᐅᑉ ᕿᑭᖅᑕᔾᔪᐊᖓᑕ. 
 

ᐊᐅᓚᓂᕆᔭᑦᑕ ᖃᓄᐃᑦᑑᓂᔅᓴᖏᑦ: 

ᒪᕐᕈᓕᕌᓛᒃᑯᑦ ᖃᖓᑕᓲᒃᑯᑦ ᖃᐅᓱᐃᑦᑐᒥ ᔪᕇᑲᒧᑦ ᐊᒻᒪᓘᓐᓃᑦ ᒥᑦᑕᕝᕕᓐᓄᑦ ᓇᓗᓇᐃᖅᑕᐅᔪᓄᑦ PCSP-ᑯᓐᓄᑦ. ᖁᓕᒥᒎᒃᑯᑦ 

ᐅᓯᔭᐅᓗᑕ ᖃᐅᔨᓴᐃᕝᕕᔅᓴᑦᑎᓐᓄᑦ. ᑕᖕᒫᖅᓯᒪᓕᕈᑦᑕ ᐱᓱᖃᑦᑕᓪᓗᑕ ᖃᐃᓐᖑᖏᓄᑦ. 

 

ᓇᑉᐸᖅᑕᐅᔪᔅᓴᑦ ᑕᖕᒫᕈᑎᑦ: 

ᖃᐅᔨᓴᖅᑎᐅᔪᑦ ᐊᒡᒍᖅᑐᖅᓯᒪᓂᐊᖅᑐᑦ ᐱᖓᓱᓄᑦ ᐃᓄᑭᑦᑐᓄᑦ ᑲᑎᓐᖓᓗᑎᒃ ᒪᕐᕉᒃ ᐱᖓᓱᓪᓘᓐᓃᑦ ᐃᓄᖏᑦ. 

 



ᒪᕐᕉᐃᓐᓈᒃ ᐱᖓᓱᓪᓘᓐᓃᑦ ᓇᐸᑲᐃᓐᓇᓐᓂᐊᖅᑐᑦ ᖃᐅᔨᓴᖅᑎᒃᑯᑦ ᑐᐱᖏᑦ ᓇᑉᐸᖅᑕᐅᒐᔭᖅᑐᑦ ᑕᖕᒫᕝᕕᑦᑎᒍᑦ. ᑐᑦᑕᕝᕕᔅᓴᒥᒃ 

ᑕᖕᒫᕝᕕᒻᒥᒃ ᓇᕐᐸᖅᓯᔾᔮᓐᖏᑦᑐᒍᑦ.  

 

ᓴᓗᒻᒪᖅᓴᐃᔾᔪᑎᑦ/ᕿᒪᐃᓂᒻᒧᑦ ᐸᓐᓇᐅᑎᕗᑦ:  

ᐊᑐᓂᑦ ᓄᓇᖓ ᑕᖕᒫᕝᕕᒋᔭᐅᔪᖅ ᓴᓗᒻᒪᖅᑕᐅᓂᐊᖅᑐᖅ ᐃᓕᖅᑯᓯᕕᓂᖓᓄᑦ. ᐊᒃᑕᑯᓕᒫᑦ ᐴᖅᑕᐅᓗᑎᒃ ᓇᔅᓴᓪᓗᑎᒍᑦ 

ᖃᖓᑕᓲᒃᑯᑦ ᖃᐅᓱᐃᑦᑐᒻᒧᑦ.  

 

ᖃᐅᔨᓴᐃᔾᔪᓯᕆᓂᐊᖅᑕᕗᑦ: 

 

ᐊᕝᕗᓇᑦᑕᐅᓂᖏᓄᑦ ᒪᓕᑦᑕᐅᔪᔅᓴᑦ ᐊᐅᓚᓂᔅᓴᕆᔭᖏᓪᓗ  

ᐃᒻᒪᖄ 50 ᐅᔭᕋᐃᑦ ᖃᐅᔨᓴᒐᔅᓴᑦ (ᒥᑭᓐᓂᖅᓴᑦ ᐅᖁᒪᐃᓐᓂᖏᑦ 0.5 ᑭᓗᒍᕌᒻᒥᒃ ᐊᑐᓂ) ᐊᕝᕗᓇᓐᓂᐊᖅᑕᕗᑦ 

ᐊᐅᒃᑎᑕᐅᓗᑎᒃ ᐊᖏᓐᓇᖅᑐᔾᔪᐊᒧᓪᓗ ᕿᒥᕐᕈᓇᑦᑕᐅᔪᔅᓴᐅᓗᑎᒃ. ᖃᐅᔨᓴᕈᑎᕗᑦ ᐊᕝᕗᓐᓂᐊᖅᑕᕗᑦ ᐅᔭᕋᒻᒧᑦ 

ᑲᐅᑦᑕᐅᑎᕋᓛᒥᒃ ᐊᑐᓪᓗᑕ ᑕᒪᐃᓐᓂᒃ ᓇᓗᓇᐃᖅᑕᐅᓗᑎᒃ ᑎᑎᕋᐅᓯᒃᑯᑦ ᐱᓯᒪᔭᐅᓂᐊᖅᑐᑦ ᑳᒍᕆᒥ ᑖᒃᑯᓇᓐᖓᑦ ᑲᓇᑕᐅᑉ 

ᓄᓇᖏᓐᓄᑦ ᖃᐅᔨᓴᖅᑎᖏᑕ. ᐃᑦᑕᓐᓂᓴᕕᓃᑦ ᐅᒪᔪᕕᓃᑦ ᐅᔭᕋᕈᓐᓂᑯᑦ ᐱᔭᐅᔾᔮᓐᖏᓚᑦ.   

 

ᕿᒥᕐᕈᓇᒍᑎᐅᔪᑦ: 

 

ᕿᒥᕐᕈᓇᒍᑎᕕᓃᑦ ᐊᑐᖅᑕᐅᓂᖏᑦ: 

ᖃᓂᑦᑑᔪᒃᑯᑦ, ᕿᒥᕐᕈᓇᒍᑎᕗᑦ ᐊᑐᖅᑕᐅᓂᐊᖅᖢᑎᒃ ᐱᓕᕆᐊᕆᔭᐅᓗᑎᒃ ᖃᐅᔨᓴᖅᑎᐅᔪᓄᑦ ᑖᒃᑯᓄᖓᓗ 

ᐸᐃᑉᐹᖅᑖᕈᓱᑦᑐᓄᑦ ᐃᓕᓐᓂᐊᖅᑎᐅᔪᓄᑦ. ᑖᒃᑯᐊ ᕿᒥᕐᕈᓇᒍᑎᖏᑕ ᓴᖅᑭᑕᖏᑦ ᐊᑐᖅᑕᐅᓂᐊᖅᖢᑎᒃ ᓇᓕᒧᖏᓄᑦ-

ᐅᖃᓕᒫᖅᑕᐅᓲᓄᑦ ᐅᖃᓕᒫᒐᖃᕝᕕᓐᓄᑦ, ᑭᖑᓂᐊᒍᑦ ᓴᖅᑭᑕᐅᓚᐅᖅᑎᓪᓗᒋᑦ ᑭᒃᑯᓕᒫᓄᑦ ᐊᑐᐃᓐᓇᐅᓕᓪᓗᑎᒃ ᖃᕋᓴᐅᔭᒃᑯᑦ 

ᑕᑯᒋᐊᕈᒪᔪᓕᒫᓄᑦ.   

 

ᐅᓂᒃᑳᕆᔭᐅᓂᔅᓴᖏᑦ 

ᑕᓪᓕᒪᑦ ᖁᓕᓄᑦ ᑎᑯᓪᓗᑎᒃ ᓇᓕᒧᖏᓄᑦ-ᐅᖃᓕᒫᖅᑕᐅᓲᓄᑦ ᑎᑎᕋᖅᑕᐅᓂᐊᖅᖢᑎᒃ ᑕᕝᕙᓐᖓᑦ ᖃᐅᔨᓴᕈᑎᑦᑎᓐᓂᒃ. 

ᐅᓂᒃᑳᓕᐊᕗᑦ ᑐᓴᐅᒪᔪᓕᕆᔨᑦ ᐱᕙᓪᓕᐊᔪᓕᕆᔨᓄᑦ ᐊᒻᒪᓗ/ᐅᕝᕙᓘᓐᓃᑦ ᓄᓇᓕᓐᓄᑦ ᐱᔪᒪᔭᐅᒍᑎᒃ ᓇᔅᓯᐅᔾᔭᔅᓴᐅᔪᑦ, 

ᐃᓚᖃᕈᓐᓇᖅᖢᑎᒃ ᓄᓇᓕᒨᖓᔪᓪᓚᕆᒻᒥᒃ ᑐᕌᖓᔪᖃᓪᓗᑎᒃ ᐅᓂᒃᑳᖏᓂᒃ, ᑐᓴᕈᒪᔪᖃᕈᓂ ᖃᓄᐃᓕᐅᓐᓂᑦᑎᓐᓄᑦ.  


